
Sammendrag
Sør-Trøndelag har store ledige beiteressursar i utmark. Men utnyttar berre halvparten av
potensialet. Det gjeld særleg austover i fylket og i låglandet. I Oppdal og Rennebu er det mange
dyr på beite, kanskje kan det stadvis vera fleire enn optimalt. Samla er kvaliteten litt under
landssnittet, men i sør og aust har fylket noko av dei beste fjellbeita i SørNoreg. 

Norsk institutt for bioøkonomi har
gjennom ti år samla inn data for
etablering av eit nasjonalt

arealrekneskap for utmark. Dette er gjort
med basis i eit nett av utvalsflater som kvar
er 0,9 km².  Det er 18 km mellom kvar
flate og 1 081 flater fell da på landjorda i
Noreg, 65 av desse i Sør-Trøndelag. 

Nasjonalt arealrekneskap for utmark
Flatene er vegetasjonskartlagt. Samla gjev

dette nasjonal statistikk over utbreiinga av
vegetasjonstypar, men også nokolunde sikre
tal ned på fylkesnivå. Rapport for Sør-
Trøndelag ligg no føre. Kartlegging vart
gjennomført før Trøndelag ble eitt fylke.

Beiteareal og beitekvalitet
Statistikken over utbreiinga av vegetasjons-
typar i Sør-Trøndelag gjev grunnlag for ei
grov ressursvurdering av utmarksbeitet for
sau og storfe. Vegetasjonstypane blir sortert

i tre klassar etter innhald og produksjon av
beiteplanter. Klassen mindre godt beite
inneheld vegetasjonstypar der beiteplanter
forekjem så spreidt at dyr i liten grad vil
oppsøke slike stader dersom alternativ finst.
Klassene godt beite og svært godt beite utgjer
til saman nyttbart beiteareal. Det vil seie det

Utnytter bare 50 %:

Utmarksbeitet i 
Sør-Trøndelag trues 
av gjengroing
Sør-Trøndelag har store ledige beiteressursar i utmark. Men
utnyttar berre halvparten av potensialet. Det gjeld særleg
austover i fylket og i låglandet. I Oppdal og Rennebu er det
mange dyr på beite, kanskje kan det stadvis vera fleire enn
optimalt. Samla er kvaliteten litt under landssnittet, men i
sør og aust har fylket noko av dei beste fjellbeita i Sør-
Noreg.  

Tekst: Yngve Rekdal, seniorrådgjevar, divisjon for kart og statistikk, NIBIO

Figur 1. Areal av ulik beitekvalitet for husdyr i 
Sør-Trøndelag og for heile landet, vist som prosent
av totalt landareal.

Figur 2. Areal av ulik beitekvalitet for husdyr i 
Sør-Trøndelag og i heile landet, vist som prosent
av tilgjengelig utmarksbeiteareal.

Yngve Rekdal - regnes av de fleste som
landets fremste ekspert på utmarksbeite. 

arealet beitedyr vil ta plantemasse av betyd-
ning for tilvekst frå.
   Figur 1 viser landarealet i Sør-Trøndelag

fordelt på beitekvalitetar for husdyr. 6 % av
arealet er klassen ikkje beite, som omfattar
jordbruksareal, bebygde areal og areal utan
vegetasjonsdekke, til dømes bart fjell og
blokkmark. 94 % av landarealet i fylket kan
reknast som tilgjengeleg utmarksbeiteareal.
Figur 2 viser at av det tilgjengelege
utmarksbeitearealet kan 50 % klassifiserast
som mindre godt beite, 43 % som godt beite
og 7 % som svært godt beite. 

Næringsrik berggrunn i sør og aust
I fylket er det stor variasjon i beitekvalitet. I
fjellområda i sør og aust, med lett vitterlege
bergartar, er beitet gjennomgåande av høg
kvalitet. I Oppdal kommune som er fullt
vegetasjonskartlagt, er  til dømes 17 % av
tilgjengeleg utmarksbeiteareal i beste beite-
klasse. Det spesielle med beitet her er at det
kan ha høg kvalitet heilt opp i 1 400 moh.
Høg kvalitet på beitet er det også i mykje
av Rennebu, Midtre Gauldal, Holtålen,
Røros og Tydal. Karakteristisk i desse fjell-
områda er dei mange frodige bjørkeskogs-
liene som i Drivdalen og Gjevilvassdalen i
Oppdal, Synnerdalen i Midtre Gauldal,
Kjølidalen i Holtålen, nordsida av

Vide, grasrike fjellbeite møter sauen i Oppdal østfjell.

På Froan, langt ut i havet i Frøya kommune, er det fine forhold for utegangarsau.u

Aursunden i Røros og kring Stugusjøen i
Tydal. Dette er rike gras- og urterike
bjørkeskogar som krev høgt beitetrykk
dersom ein skal ta vare på grasrikdomen
som tidlegare tiders beite og utmarksslått
har skapt. 

Dårlegare i nord og vest
Beitekvaliteten er atskillig lågare på
fattigare bergartar og i meir nedbørrike
delar nord og vest i fylket. Her er det stor
myrdanning, og med heile 18 % av fylkes-
arealet som myr er Sør-Trøndelag det fylket
som har mest av denne arealtypen. Ytre
strøk med røsslyngheier og fuktheier, vil
jamt over ha låg beitekvalitet i utmark, 
men også her finst lokale variasjonar med
stadvis gode beite. Lite snødekke langs
kysten gjer utmarka her eigna for ute -
gangarsau. I strandsona kan det stadvis vera
strandenger som gjev svært gode beite. 

Store ulikheiter i beitebruk
Utmarksbeite er ein viktig del av ressurs-
grunnlaget for jordbruket i Sør-Trøndelag.
Om lag 17 700 storfe, 150 000 sauer, 540
geiter og 580 hestar gjekk meir enn 5 veker
på utmarksbeite i 2015. 24 % av drifts -
einingane hadde sau i utmark og 21 %
storfe. Av sauen som vart sleppt i utmark
var 83 % organisert i beitelag. Desse laga
utgjorde 68 % av fylkesarealet, og er høg -
aste arealdekning av beitelag i noko fylke.
Det er store ulikheiter i beitebruken i Sør-
Trøndelag. Det meste av sau går i sørvestre
delar av fylket i kommunane Oppdal og
Rennebu. Med 48 000 sau har Oppdal
høgaste sauetal i utmark av alle kommunar
i landet. Kommunane i aust har langt
mindre med beitedyr. I låglands bygdene og
dei kystnære kommunane er det også lite
dyr på utmarksbeite, mens delar av Fosen
har høg sauetettheit.

Utnytter bare halvparten
Ut frå beitekvalitetsvurderinga kan det
gjerast overslag over beitekapasitet. Her er
det nyttbart beiteareal ein må ta utgangs-
punkt i. Dette kjem fram ved å summere
klassane godt og svært godt beite. Dei
utgjer til saman 8 311 km² i Sør-Trøndelag.
Samla beitekapasitet for fylket er rekna ut
til om lag 513 000 saueeiningar (s.e). Samla
beitetrykk frå husdyr i 2015 var 220 000
s.e. Beitetrykket frå rein, hjort og elg som
kan reknast i konkurranse med husdyr
utgjorde om lag 82 000 s.e. Det gjev eit
samla beitetrykk på 302 000 s.e. Husdyr -
talet på utmarksbeite i Sør-Trøndelag kan
ut frå dette grove reknestykket aukast med
211 000 saueeiningar, det vil seie om lag ei
dobling av dyretalet.

Frodige bjørkelier er det mange av sør og aust i Sør-Trøndelag.

Figur 3. Beitelag i Sør-Trøndelag med sauetal for beitesesongen 2015.

I Oppdal er det mykje hyttebygging i beitemark. 

Hytteturismen gjer beiting vanskeleg
Med beitekapasitet er her meint det
dyretalet som gjev optimal produksjon av
kjøt, samtidig som beitegrunnlaget ikkje blir
forringa på lang sikt. Andre målsett ingar
med forvalting av utmarksareal kan gje
andre resultat. Sør-Trøndelag har 
31 000 hytter. Ein del av desse er plassert i
beiteområde og vanskeleggjer utnytting av
areal som beite. Dette er ikkje teke i betrakt-
ning i utrekning av areal av nyttbart beite.

Store ledige utmarksressurser 
i låglandet 
Den viktigaste bodskapen med denne grove
beiteberekninga er at Sør-Trøndelag har
store ledige beiteressursar i utmark. Det
gjeld særleg austover i fylket og i låglandet.
I Oppdal og Rennebu er det mange dyr på
beite, kanskje kan det stadvis vera fleire enn
optimalt. Utmarksbeitet er av dette ikkje
ein uendeleg ressurs. Ved planlegging av
beitebruk og omdisponering av areal til
andre formål må det takast omsyn til dette. 

Attgroinga truer
I Sør-Trøndelag er 19 % av fylket potensiell
attgroingsmark (fastmark utan tresetting
under den klimatiske skoggrensa). Røros
kommune har det største arealet – med 
395 km² som utgjer 20 % av kommune-
arealet. I dei nordlegaste kommunane på

Fosen er potensielt attgroingsareal 37 % av
kommunearealet for Roan, 35 % for Åfjord
og 31 % for Osen. Dersom klimaendringar
fører til høgare sommartemperatur, kan
dette arealet bli mykje større. Beitedyr er
den einaste reiskapen vi har til å hindre att-

groing av større utmarksareal. Ei stor land-
skapsendring er her derfor på gang dersom
beitetrykket blir for lågt. Attgroing vil
redusere verdien av areala både med omsyn
til beite, biologisk mangfald og landskaps-
oppleving. 


